
Expediente núm.: 720/2020
Resolución de Alcaldía
Procedemento:  Adopción  de  medidas  extraordinarias  para  facer  fronte  á  crise 
sanitaria, causadas polo SARS-CoV-2.
Asunto: Suspensión da celebración do mercado semanal de venda ambulante.

RESOLUCIÓN DE ALCALDÍA

Visto que Concello de Salceda de Caselas conta cun mercado de venda ambulante que 
se ven realizando na praza do Concello todos os mércores.

Visto  que  ORDE  do  26  de  xaneiro  de  2021  pola  que  se  establecen  medidas  de 
prevención específicas como consecuencia da evolución da situación epidemiolóxica 
derivada do COVID-19 na Comunidade Autónoma de Galicia, establece que:

«3.8. Mercados que desenvolven a súa actividade na vía pública.

1. No caso dos mercados que desenvolven a súa actividade na vía pública ao aire libre  
ou de venda non sedentaria, coñecidos como feiras, non poderán superar o cincuenta  
por cento  dos postos habituais  ou autorizados, limitando a afluencia de clientes  de  
maneira que se asegure o mantemento da distancia de seguridade interpersoal.

 (…)”

Tendo en conta a evolución da pandemia do COVID-19 na Comunidade Autónoma de 
Galicia, que  presenta, a día 24 de xaneiro, unha taxa de incidencia a 14 días de case 
500 casos por 100.000 habitantes, superando os 600 casos por 100.000 habitantes na 
área sanitaria de Vigo  que deu lugar a que a nosa Comunidade Autónoma pasara ao 
nivel de restrición máximo cun conxunto de medidas reforzadas.

Visto o disposto na Resolución de Alcaldía núm. 2021-0150  pola que se suspende a 
celebración do  mercado de venda ambulante q desde o día 27 de xaneiro e sendo 
necesario  complementar  o  disposto  no  mesmo,  establecendo  como  excepción  á 
sinalada suspensión os postos de venda directa de produtos agrícolas e gandeiros do 
sector de alimentación e produtos perecedoiros.

Tendo  en  conta  a  competencia  do  Concello  en  materia  de  mercados,  segundo  o 
establecido  no  artigo  80,  apartado  2,  letra  g)  da  Lei  5/1997,  do  22  de  xullo,  de 
Administración Local de Galicia, e o artigo 25, apartado 2, letra i) da Lei 7/1985, do 2 de 
abril, Reguladora das Bases do Réxime Local e, en uso das atribucións que me confere o 
artigo 21.1.da Lei 7/1985, do 2 de abril, reguladora das bases do réxime local, 

RESOLVO

PRIMEIRO.- Suspender  a  celebración  do  mercado de venda ambulante  que se viña 
realizando na  praza  do Concello  desde  o  día  27  de  xaneiro  e  ata  que se  dean  as  
condicións  axeitadas  para o seu reinicio,  tal  e  como se establece na Resolución de 
Alcaldía núm. 2021-0150, permitindo o mantemento únicamente dos postos de venda 
directa de produtos alimentarios e agroalimentarios.

SEGUNDO.- Este decreto entrará en vigor dende a súa emisión e manterá a súa vixencia 
até  novo  aviso,  en  función  das  directrices  que  emitan  as  autoridades  sanitarias  e 
demais competentes segundo a evolución da situación.

TERCEIRO.- Comunicar  este  decreto  aos  departamentos  municipais  afectados  e 
publicalo na páxina web do Concello para difundilo entre a poboación do municipio.

